
 

Lappi guovlohálddahus lea mieđihan 1,95 miljon euro  
stáhtadoarjaga sámegiela ja sámegielat oahpahussii 
sámeguovllugielddaide jahkái 2013 

Sámegiela ja sámegielat oahpahusa diibmomearit leat lassánan 
sámeguovllu gielddain. Stuorimus doarjaga oažžu Ohcejoga 
gielda. Dat oažžu sullii 841 000 euro sámegiela ja sámegielat 
oahpahusa várás. Gielda ordne dainna sulli 13 380 diimmu 
sámegielat oaphahusa vuođđooahpahusas ja 450 diimmu 
logahagas jagi 2013 áigge. Anára gielda oažžu doarjaga sullii 
621 000 euro, Eanodaga gielda 387 000 euro ja Soađegili gielda 
125 000 euro.  Doarjja gokčá sámegiela ja sámegielat oahpahusa 
oahpaheaddjiid bálkágoluid.     

Sámeguovllu gielddaid sámegielat ja sámegiela oahpahusa 
mearri lea lassánan jahkásaččat ja jagis 2013 ordnejuvvui 
oahpahus 32 487 diimmu, dušše Anára gielddas sámegielat ja 
sámegiela oahpahusa mearri lea geahpán.  

Lappi guovlohálddahusdoaimmahat fuolaha sámegielat ja 
sámegiela oahpahusa stáhtadoarjaga juolludeamis sámeguovllu 
gielddaide oahpahus- ja kulturdoaimmaruhtadanlaga ja stáhtaráđi 
mearrádusa vuođul.  

Lappi guovlohálddahusdoaimmahat čohkke gielddain dárbbašlaš 
diibmo- ja oahppijoavkkuid dieđuid doarjagamáksima várás. 
Stáhtadoarjja mieđihuvvo vuođđooahpahusa, logahat ja ámmátlaš 
skuvlejumi oktiirehkenasttojuvvon  oahppodiimmuin.  Doarjaga  
mieđiheami gáibádus lea, ahte oahpahusjoavkkuid 
gaskamearálaš sturrodat lea uhccimustá golbma oahppi.  

Eará gielddat earet sámeguovllugielddat sáhttet ohcat sámegiela 
oahpahusa várás doarjaga Oahpahusráđđehusas 22.12.2014 
rádjai. Dát doarjja doallá sisttis maiddái romanagiela oahpahusa 
sihke sisafárrejeaddjiid vuosttasgiela oahpahusa ruhtadeami 
dahje sin nuppi giela mii ruovttus hállojuvvo. Dát stáhtadoarjja 
juolluduvvo eanemustá guovtti diibmui vahkus juohke njealjji 
oahppi rehkenasttojuvvon jovkui. Juos sámegielat dahje 
romanagiela oahppit leatuhccit go njeallje, sáhttá 
oahpahusjoavkku sturrodat leahkkit maiddái unnimustá guokte 
oahppi.  

